
രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1614 16-10-2026-ല്‍ മറുപടിയ്ക്ക്

അപ്പാർട്ട്മെന്റ് ഓണേഴ്സ് അസോസിയേഷനുകളുടെ രജിസ്ട്രേഷനും നടപടിക്രമങ്ങളും

ചോദ്യം ഉന്നയിച്ച അംഗങ്ങൾ

ശ്രീ. സജീവ് ജോസഫ്

മറുപടി നൽകിയ മന്ത്രി

ശ്രീ. ഒ. ജെ. ജനീഷ്

(കായികം, യുവജനകാര്യം, രജിസ്ട്രേഷൻ,

മ്യൂസിയം, പുരാവസ്തു & പുരാരേഖ വകുപ്പ് മന്ത്രി)

(എ)  1955-ലെ തിരുവിതാംകൂർ-കൊച്ചി സാഹിത്യ ശാസ്ത്രീയ ധാർമ്മികസംഘങ്ങൾ രജിസ്ട്രേഷൻ

ആക്റ്റ്, 1983-ലെ കേരള അപ്പാർട്ട്മെന്റ് ഓണർഷിപ്പ് ആക്റ്റ് എന്നിവ പ്രകാരം അപ്പാർട്ട്മെന്റ് ഓണേഴ്സ്

അസോസിയേഷനുകളുടെ രജിസ്ട്രേഷൻ നടത്തുന്നതിനുള്ള നടപടിക്രമങ്ങള്‍ വിശദമാക്കുമോ;

മറുപടി: 1955- ലെ തിരുവിതാംകൂർ-കൊച്ചി സാഹിത്യ ശാസ്ത്രീയ ധാർമ്മികസംഘങ്ങൾ രജിസ്ട്രേഷൻ

ആക്ട് ഇപ്പോൾ നിലവിൽ ഇല്ല. 2025 ലെ KERALA SOCIETIES REGISTRATION ACT ആണ്

പകരമായുള്ളത്. എന്നാൽ ആക്ട് അനുസരിച്ച് സെക്ഷൻ 3 ൽ വിവരിക്കുന്ന

ഉദ്ദേശ്യലക്ഷ്യങ്ങളോടെയുള്ള സംഘങ്ങൾ മാത്രമേ രജിസ്റ്റർ ചെയ്യാൻ സാധിക്കുകയുള്ളൂ.

                 1983 ലെ കേരള അപാർട്മെന്റ് ഓണർഷിപ് ആക്ട് അനുസരിച്ചുള്ള അപ്പാർട്മെന്റ് ഓണേഴ്സ്

അസോസിയേഷനുകൾ രൂപീകരിക്കുന്നത് 2025 ലെ KERALA SOCIETIES REGISTRATION ACT

സെക്ഷൻ 3  ഉദ്ദേശ്യലക്ഷ്യങ്ങളിൽ ഏതെങ്കിലും ഒന്ന് അനുസരിച്ചല്ല എന്നതിനാൽ KERALA SOCIETIES

REGISTRATION ACT അനുസരിച്ച് പ്രസ്തുത അസോസിയേഷനുകൾ രജിസ്റ്റർ ചെയ്യാൻ സാധിക്കുകയില്ല.

                    1983 ലെ കേരള അപ്പാർട്ട്മെന്റ് അസോസിയേഷൻ ആക്ട് സെക്ഷൻ 13 ൽ ഓരോ

അപാർട്മെന്റുകളും സംബന്ധിച്ച ഡിക്ലറേഷനും അവയുടെ ഭേദഗതികളും അപാർട്മെന്റ് പ്രമാണവും

1908 ലെ രജിസ്ട്രേഷൻ ആക്ട് അനുസരിച്ച് രജിസ്റ്റർ ചെയ്യേണ്ടതാണ് എന്ന് നിബന്ധനയുള്ളതാണ്.

ആയതു പ്രകാരം ബന്ധപ്പെട്ട സബ് രജിസ്ട്രാർ ഓഫീസിൽ രജിസ്ട്രേഷൻ ആക്ടും ചട്ടങ്ങളും അനുസരിച്ച്

ഏതൊരു ആധാരവും രജിസ്റ്റർ ചെയ്യുന്നതിന് വ്യവസ്ഥപ്പെടുത്തിയിട്ടുള്ള നടപടിക്രമം പാലിച്ച് പ്രസ്തുത

പ്രമാണങ്ങൾ രജിസ്ററർ ചെയ്യാവുന്നതാണ്.

(ബി)  1955-ലെ ആക്റ്റ് പ്രകാരം രജിസ്റ്റർ ചെയ്തിട്ടുള്ള ഓണേഴ്സ് അസോസിയേഷൻ നിലവിലുള്ള ഒരു

അപ്പാർട്ട്മെന്റ് സമുച്ചയത്തിൽ, 1983-ലെ കേരള അപ്പാർട്ട്മെന്റ് ഓണർഷിപ്പ് ആക്റ്റ് പ്രകാരം മറ്റൊരു

ഓണേഴ്സ് അസോസിയേഷന് സമാന്തരമായി രജിസ്റ്റർ ചെയ്യാൻ സാധിക്കുമോ; ഒരു അപാര്‍ട്ട്മെന്റ്

സമുച്ചയത്തിലെ എല്ലാ അപാര്‍ട്മെന്റ് ഉടമകളുടേയും സംയുക്തമായ അപേക്ഷ ലഭിക്കാതെ

മേൽപ്പറഞ്ഞ പ്രകാരം രജിസ്റ്റര്‍ ചെയ്യാന്‍ സാധ്യമാണോ; വ്യക്തമാക്കാമോ;

മറുപടി: “അസോസിയേഷൻ ഓഫ് അപാർട്മെന്റ് ഓണേഴ്സ് ” എന്നതിനെ 1983 ലെ കേരള

അപ്പാർട്ട്മെന്റ് അസോസിയേഷൻ ആക്ട് സെക്ഷൻ 3(d) പ്രകാരം നിർവ്വചിച്ചിട്ടുണ്ട്. ആയതിനാൽ



പ്രസ്തുത വകുപ്പിലെയും വകുപ്പ് 2 ലെയും വ്യവസ്ഥകൾ അനുസരിച്ച് സമാന്തരമായി മറ്റൊരു

അസോസിയേഷന് പ്രവർത്തിക്കുവാൻ സാധിക്കുകയില്ല എന്ന് കാണാവുന്നതാണ്. വകുപ്പ് 2

അനുസരിച്ച് ഒരേ ഒരാളുടെ ഉടമസ്ഥതയിലുള്ള അപ്പാർട്ട്മെന്റ് സമുച്ചയത്തിൽ ഏക ഉടമയും മറ്റുള്ള

കേസുകളിൽ എല്ലാ ഉടമകളും യഥാവിധി എഴുതിക്കൊടുത്തതും രജിസ്റ്റർ ചെയ്തതുമായ ഡിക്ലറേഷൻ

മുഖാന്തരം പ്രസ്തുത ആക്ടിനു വിധേയമാക്കുന്ന വസ്തുവിന് മാത്രമേ പ്രസ്തുത ആക്ടിലെ വ്യവസ്ഥകൾ

ബാധകമാകൂ എന്ന നിബന്ധന വച്ചിട്ടുണ്ട്. ആയതിനാൽ എല്ലാ ഉടമസ്ഥരും ചേർന്ന് രജിസ്റ്റർ ചെയ്താൽ

മാത്രമേ പ്രസ്തുത ആക്ട് വ്യവസ്ഥകൾ ബാധകമാകൂ.

(സി)  മേൽപ്പറഞ്ഞ പ്രകാരം രജിസ്ട്രേഷന്‍ സാധ്യമാകുന്ന പക്ഷം നിലവിലുള്ള ഓണേഴ്സ്

അസോസിയേഷന്റെ ഉടമസ്ഥതയിലുള്ള ആസ്തികളുടെയും മറ്റ് സര്‍വ്വീസുകളുടെയും ഉടമസ്ഥത

പുതിയതായി രജിസ്റ്റര്‍ ചെയ്യുന്ന അസോസിയേഷന് ലഭ്യമാകുമോ; എങ്കില്‍ ആയതിന്റെ

നടപടിക്രമങ്ങള്‍ വിശദമാക്കുമോ;

മറുപടി: സമാന്തര അസോസിയേഷൻ രൂപീകരിക്കാൻ വ്യവസ്ഥയില്ല.

(ഡി)  2021 ജനുവരി മുതൽ തിരുവനന്തപുരം നഗരസഭാ പരിധിയിൽ ഈ രണ്ട് ആക്റ്റുകൾ പ്രകാരവും

അപാര്‍ട്ട്മെന്റ് ഓണേഴ്സ് അസോസിയേഷനുകളുടെ രജിസ്ട്രേഷൻ നടത്തുന്നതിന് ലഭിച്ച

അപേക്ഷകളുടെ എണ്ണം, പേരുവിവരങ്ങൾ, അപേക്ഷ ലഭിച്ചിട്ടും രജിസ്ട്രേഷൻ നടത്താത്തവയുടെ പേര്,

ആയതിനുള്ള കാരണങ്ങൾ, 1983-ലെ കേരള അപാർട്മെന്റ് ഓണർഷിപ് ആക്റ്റ് പ്രകാരം ഓണേഴ്സ്

അസോസിയേഷന്റെ രജിസ്ട്രേഷൻ നടത്തണമെന്ന കോടതി നിർദേശത്തെത്തുടർന്ന് രജിസ്ട്രേഷൻ

നടപടികൾ പൂർത്തീകരിച്ചവയുടെ പേരുവിവരം എന്നിവ പ്രത്യേകം ലഭ്യമാക്കുമോ?

മറുപടി: 2025-ലെ കേരള സംഘങ്ങൾ രജിസ്ട്രേഷൻ ആക്ടും അതു നിലവിൽ വരുന്നതിനു മുമ്പ്

പ്രാബല്യത്തിലിരുന്ന 1955-ലെ തിരുവിതാംകൂർ-കൊച്ചി സാഹിത്യ ശാസ്ത്രീയ ധാര്‍മിക സംഘങ്ങൾ

രജിസ്ട്രേഷൻ ആക്ടും പ്രകാരം 2021 ജനുവരി 1 മുതൽ 12.10.2026 വരെയുള്ള കാലയളവിൽ 4962

സംഘങ്ങൾ രജിസ്റ്റർ ചെയ്തിട്ടുണ്ട്. അതിൽ ടി നിയമത്തിലെ വ്യവസ്ഥകൾ പാലിച്ചുകൊണ്ട്

തിരുവനന്തപുരം നഗരസഭ പരിധിയിൽ അപ്പാർട്ട്മെന്റ് അസോസിയേഷൻ എന്ന പേരോടുകൂടി 111

സംഘങ്ങൾ രജിസ്റ്റർ ചെയ്തിട്ടുള്ളതായി കാണുന്നു. വിശദാംശങ്ങൾ അനുബന്ധമായി ചേർക്കുന്നു.

                    അപാർട്ട്മെന്റുകളുടെ കോമൺ ഏരിയകളുടെ നടത്തിപ്പും പരിപാലനവുമായി ബന്ധപ്പെട്ട

വ്യവസ്ഥകൾ ഉൾപ്പെടുന്ന നിയമാവലികൾ, 2025-ലെ കേരള സംഘങ്ങൾ രജിസ്ട്രേഷൻ ആക്ട് പ്രകാരം

രജിസ്റ്റർ ചെയ്യാൻ സാധിക്കുന്നതല്ല. ബഹു. കേരള ഹൈക്കോടതിയുടെ WP(C) No. 6988/2018 നമ്പർ

വിധിന്യായത്തിലും, രജിസ്ട്രേഷൻ ഇൻസ്പെക്ടർ ജനറലിന്റെ IGR/2035/2026-L2 നമ്പർ

നിർദ്ദേശത്തിലും ഇത് സംബന്ധിച്ച് വ്യവസ്ഥകൾ നൽകിയിട്ടുണ്ട്. അപാർട്ട്‌മെന്റുകളുടെ കോമൺ

ഏരിയ പരിപാലനവുമായി ബന്ധപ്പെട്ട ആവശ്യങ്ങൾക്ക് 1983-ലെ കേരള അപ്പാർട്ട്മെന്റ് ഓണർഷിപ്പ്

ആക്ട് വകുപ്പ് 13 പ്രകാരമുള്ള പ്രമാണങ്ങൾ രജിസ്ട്രേഷൻ നിയമപ്രകാരം രജിസ്റ്റർ ചെയ്യുകയാണ്

വേണ്ടത്. എന്നാൽ ഇത്തരത്തിൽ രജിസ്ട്രേഷൻ ഒന്നും തന്നെ ജില്ലയിൽ നടന്നിട്ടില്ല.

                    2025-ലെ കേരള സംഘങ്ങൾ രജിസ്ട്രേഷൻ ആക്ടും അതു നിലവിൽ വരുന്നതിനു മുമ്പ്

പ്രാബല്യത്തിലിരുന്ന 1955-ലെ തിരുവിതാംകൂർ-കൊച്ചി സാഹിത്യ ശാസ്ത്രീയ ധാര്‍മിക സംഘങ്ങൾ

രജിസ്ട്രേഷൻ ആക്ടും പ്രകാരം, രജിസ്റ്റർ ചെയ്യാനായി ലഭിച്ച അപേക്ഷകളിൽ ഈ ആക്ടുകളിൽ

വിവരിക്കുന്ന ഉദ്ദേശ്യലക്ഷ്യങ്ങളോടെ രൂപീകരിച്ചതല്ലാത്തതും കേരള അപാർട്മെന്റ് ഓണർഷിപ്

ആക്ട് അനുസരിച്ച് അപാർട്മെന്റ് കോമൺ ഏരിയ നടത്തിപ്പ് സംബന്ധിച്ച വ്യവസ്ഥകളും

2



ഉൾപ്പെട്ടിട്ടുള്ളതുമായ അപേക്ഷകൾ/ ബൈലോകൾ ആവശ്യമായ മാറ്റങ്ങൾ വരുത്തുന്നതിനായി

അപേക്ഷകർക്ക് തന്നെ മടക്കി നൽകിയിട്ടുള്ളതാണ്. ഓൺലൈനായി സമർപ്പിച്ചിട്ടുള്ള

അപേക്ഷകളിൽ തിരികെ മടക്കിയവയുടെ വിശദാംശങ്ങൾ വെബ്സൈറ്റിൽ നിന്നും സ്വയമേ നീക്കം

ചെയ്യപ്പെടുന്നതിനാൽ അവയുടെ എണ്ണമോ പേരുവിവരമോ അറിയുവാൻ സാധിക്കുന്നതല്ല.

സെക്ഷൻ ഓഫീസർ

